
ADMINISTRACION LOCAL

MUNICIPAL
REDONDELA

Ordenanzas e Regulamentos

TEXTO INTEGRO APROBACION DEFINITIVA DA ORDENANZA MUNICIPAL DE
PREVENCION DE SITUACIONS DE EXCLUSION SOCIAL

ORDENANZA MUNICIPAL DE PREVENCION DE SITUACIONS DE EXCLUSION SOCIAL
DO CONCELLO DE REDONDELA

TITULO |
DISPOSICIONS XERAIS

Artigo 1.—Réxime xuridico

A concesion de axudas e de prestacions coa denominacion de intervencions de prevencién
do risco de exclusion social, rexerase directamente polo disposto na presente Ordenanza,
e nas disposcions que se adopten para a sua aplicacion e desenvolvemento, asi como na
Ordenanza Municipal Xeral de Subvenciéns no que sexa de aplicacion.

Artigo 2.—Obxecto e natureza

2.1.—Constitue o obxecto desta Ordenanza o recofiecemento de prestacions non periddicas
de caracter econdmico, destinadas a sufragar gastos especificos de caracter extraordinario,
necesarios para previr, evitar ou paliar situacions de carencia, urxencias sociais ou situacions
de isllamento social, que de non tratarse poidan provocar un risco claro de exclusién social
destas persoas.

2.2.—Estan dirixidas a persoas individuais ou unidades de convivencia que carezan de
medios e nas que concorran factores de risco, constituindo sempre e en calquera caso un
apoio ao acceso destas persoas a un itinerario de actuacién, actual ou futuro, para integrar
as persoas ou unidades de convivencia, e mellorar as condicions qu orixinaron a situacién de
risco.

2.3.—Estas intervencions de prevencion de risco de exclusion teran en todo caso natureza
de finalidade, de caracter urxente, debendo tramitarse a maior brevidade posible e debendo
destinarse unicamente ao obxecto para o que foran concedidas, baixo a responsabilidade
da persoa solicitante e a supervisién dos Servizos Sociais Comunitarios a través do persoal
técnico correspondente.

2.4 —Seran intransferibles e, polo tanto, non poderan:
a) Ofrecerse en garantia de obrigas.
b) Ser obxecto de cesion total ou parcial, cambio ou comercio de tipo ningun.

c) Ser obxecto de rentencién ou embargo, salvo que por disposicion legal ou xudicial sexa
orbigatorio.

2.5.—As intervencions para previr situacions de exclusion social teran natrureza
subvencionable, e a sia concesion estera suxeita a existencia de crédito para esa finalidade
no Orzamento xeral do Concello de Redondela, na partida habilitada a tal fin.

Artigo 3.—Criterios xerais para a concesion das axudas

3.1.—Para a concesion de axudas econémicas deberan cumprirse 0s seguintes requisitos
xerais:

a) Que concorran situacions acreditadas de necesidade extraordinaria.

b) Que dita carencia extraordinaria estea valorada polo/a traballador/a social dos Servizos
Sociais Comunitarios, a través do seu informe. E conforme a situacion daquelas persoas nas
que concorran 3 factores de exclusion social recollidos no artigo 3.1 da Lei 10/2013, de 27
de novembro, de Inclusion social de Galicia, ou pertenza a grupos de familias de especial
consideracion (art. 9 de Lei 3/2011, de 30 de xuino, de apoio a familia e & convivencia de
Galicia).

c) Que a necesidade de emerxencia non poida ser emendada nin atendida mediante as
presetacions econdémicas individualizadas, RISGA ou outras de caracter periédico ou non
perddico, e que, con caracter temporal, sexan necesarios outros paliativos para evitar a
exclusion ou perda de coalidade de vida de dificil recuperacion.

d) Que a concesion das axudas xere maior nivel de autonomia nas persoas ou unidades de
convivencia beneficiarias, de cara a desenvolver a sua vida ordinaria, e para que leve consigo
unha mellora na eliminacién da precariedade e eviten a exclusion social destas persoas.

Artigo 4.—Incompatibilidade das axudas

4.1.—As axudas previstas na presente Ordenanza son compatibles con calquera outra
das concesidas por outras administracions, tendo, en todo caso, caracter complementario a
ellas. Unicamente seran incompatibles co goce gratuito de servizos que cubran as mesmas
necesidades para as que se solicite a axuda (intervencion).

Tamén seran causa de incompatibilidade, previa a resoluciéon da axuda solicitada ao
abeiro desta ordenanza, aqueles supostos nos que a persoa solicitante ou calquera membro
da unidade de convivencia dispofia de resolucién de concesién dunha axuda econdmica
procedente doutra administracion para a mesma finalidade. No caso de tratarse dunha unidade
de convivencia composta por mais dunha unidade familiar, a procedencia ou incompatibilidade
seran valoradas polo/a traballador/a social de referencia.

4.2.—Non se concederan axudas destinadas a amortizacion de débedas contraidas con
esta ou outras Administraciéns Publicas, nin para o pagamento de servizos prestados por
estas, ou que puideran selo.

4.3.—En ningun caso o importe da subvencion podera ser de tal contia que, illadamente
ou en concorrencia con subvenciéns ou axudas doutras Administracions Publicas ou doutros
entes publicos ou privados, supere o custo total da actividade que vai desenvolver a persoa
ou unidade beneficiaria. Se asi fora, este feito daria lugar a unha modificacion da resolucion
da concesion. Asi mesmo, toda alteracion das condicidns para a concesion da subvencion
podera dar lugar, no seu caso, & modificacién do acordo de concesion.

Artigo 5.—Definicién das prestacions que atenderan as axudas de emerxencia

5.1.—Estas medidas de intervencién iran dirixidas a atender gastos especificos, de caracter
ordinario ou extraordinario, necesarios para previr, evitar ou paliar situacions de exclusiéon
social, conforme se relacionan no Artigo 15 deste regulamento.

5.2.—Con caracter xeral, os recursos tramitaranse para atender un sé concepto no periodo
dun ano e, previa valoracién do/a traballador/a social de referencia, poderan concederse
axudas por varios conceptos no mesmo periodo, sen que as axudas dun concepto ou mais
supere na sua contia global unha anualidade do salario minimo interprofesional do ano en
curso da solicitude (SMI de aqui en diante).

TITULO Il
PERSOAS BENEFICIARIAS DAS AXUDAS

Artigo 6.—Persoas beneficiarias

Poderan ser beneficiarias destas axudas as persoas ou unidades de convivencia, que
cumprindo os requisitos establecidos na presente ordenanza, dispofian da sua residencia
efectiva e empadronamento no municipio de Redondela, cunha antigiidade minima de seis
meses.

Enténdese por unidade de convivencia a formada por un conxunto de persoas que residen
habitualmente baixo o mesmo teito e que poden estar ligadas ou relacionadas entre elas por
lazos que poden ser de afinidade, amizade ou parentesco, efc...

Artigo 7.—Persoas perceptoras

Poden serperceptoras das axudas as propias solicitantes e as suas unidades de convivencia.

Artigo 8.—Reaquisitos das/os solicitantes
As persoas solicitantes das axudas deben cumprir cos seguintes requisitos:

a) Ser maior de 18 anos ou estar emacipado legalmente, ou, no seu defecto, ter iniciado o
tramite legal de emancipacion.

b) Estar empadroada/o e residindo no Concello de Redondela cunha antelacion minima de
seis meses a data da solicitude.

c¢) Acreditar a situacion de carencia da forma requirida polo persoal técnico municpal en
tempo e forma, e colaborar con el para facilitar esta acreditacion.

d) Achegar a documentacion requirida en cada caso.

e) Todos os membros da unidade de convivencia maiores de 18 anos, asi como os maiores
de 16 anos que non estean cursando estudos oficiais, deberan aceptar expresamente as
condiciéns establecidas no itinerario de intervencion social desefiado para cada un deles.

f) As persoas en situacién de desemprego deberan estar inscritas como demandantes de
emprego na oficina do INEM. As/os menores con idades comprendidas entre os 16 a 18 anos,
ou maiores de idade que estean cursando estudos oficiais quedaran eximidos deste requisito,
previa xustificacion material desta situacion.

g) A persoa solicitante debera achegar declaracion responsable de non ter recibido outra

axuda de natureza analoga polo mesmo concepto doutras administracions ou entidades de
iniciativa social.

h) A persoa solicitante debera achegar declaracion responsable de non ter incumpridas as
obrigas por reintegro de subvencions.

i) Non concorrer ningunha das circunstancias previstas no artigo 13, apartado 2, da Lei
38/2003, do 17 de novembro, Xeral de Subvencions.

j) Que a renda per capita mensual bruta da unidade de convivencia estea dentro dos limites
establecidos na taboa que se indica:

Numero de membros da .
. - R Contia

unidade de convivencia
1 SMI (persoa solicitante)
2 SMI (persoa solicitante) + 14% (segundo membro)
3 SMI (persoa solicitante) + 14% (segundo membro) + 12% (terceiro membro)
4 SMI (persoa solicitante) + 14% (segundo membro) + 12% (terceiro membro)

+ 10% (cuarto membro e sucesivos)

k) Non dispor de bens inmobles de natureza urbana distintos a vivenda habitual, sobre os
que posua un dereito de propiedade, posesion, usufruto ou calquera outro que xere ou poida
xerar ingresos de forma inmediate ou no momento en que xurda a necesidade. Fixase un
tope de valor da vivenda en propiedade, sempre que sexa a unica e habitual, igual ou menor
a 90.000 € de valor catastral.

TITULO 1l
XESTION DE PROCEDEMENTO PARA A CONCESION DE AXUDAS

Artigo 9.—Documentacion acreditativa
A documentacion que deben presentar as persoas solicitantes € a seguinte:

1.—Solicitude, segundo o modelo oficial contemplado no Anexo 1, debidamente cuberto,
acompafado de copia do DNI ou documento identificador, valido no territorio nacional, dos
membros da unidade de convivencia que o posuan.

2 —Certificado de empadronamento e convivencia da persoa solicitante.

3.—Fotocopia do libro de familia e titulo de familia numerosa de ser o caso. Nos casos de
separacion, divorcio ou nulidade matrimonial deberase achegar copia da sentenza e convenio
regulador ou, en caso de carecer destes documentos, poderase presentar calquera outra
documentacion que xustifique estas situacidns. No caso de rutura da unién de feito deberase
presentar certificado do rexistro correspondente acreditando a cancelacion da inscricion da
devandita union.

4.—No caso de existencia de relacidns permantes analogas a conxugal, ésta sera acreditada
en calquera das seguintes formas:

a) Mediante certificacion do Rexistro de Parellas de Feito do Rexistro da Comunidade
Auténoma de Galicia.

b) Nos casos de mera convivencia de feito sen inscricion rexistral, a citada convivencia
sera acreditada mediante Declaracion Responsable das persoas integrantes da parella, ou
mediante copia compulsada de resolucién xudicial que acredite a convivencia de feito.

5.—Xustificantes das achegas econdmicas establecidas en diata sentenza ou convenio
regulador ou, no seu defecto, denuncia por incumprimento da sentenza ou demanda de
execucion.

6.—Resolucion administrativa ou auto xudicial no que se formaliza o acollemento de
menores, asi como o certificado ou resolucién do organismo competente, no caso de recibir
remuneracion por dita situacion, indicando a sua contia.

7—Xustificante de cursar estudios oficiais de todos os membros da unidade de
convivencia maiores de 16 anos, de ser o caso. No caso de que formen parte da unidade
de convivencia menores de 16 anos, certificacion emitida polos centros educativos nos que
estean matriculados, indicando o numero de faltas de asistencia sen xustificar.

8.—Fotocopia da tarxeta de desemprego dos membros da unidade de convivencia maiores
de 18 anos, e das persoas con idades comprendidas entre os 16 e 18 anos que non cursen
estudios oficiais.

9.—Certificacién do INEM que acredite se perciben prestacion por desemprego, de todos
0s membros maiores de 16 anos da unidade de convivencia.

10.—Acreditaciéon dos ingresos economicos de todos os membros da unidade de
convivencia a través de:

a) Nominas, recibos, certificados de pensions, prestacions ou subsidios percibidos da
Administracion Publica (Seguridade Social, INEM) ou calquera outro documento que acredite
os ingresos da persoa ou unidade de convivencia.

b) Todos os membros da unidade de convivencia deberan asinar unha autorizacién para o
acceso aos seus datos do Imposto sobre a Renda das Persoas Fisicas, Seguridade Social,
etc. En caso de non autorizar ao Concello para acceder a estes ficheiros de datos, a persoa
solicitante quedara obrigada a presentar os certificados correspondentes.

c¢) Fotocopia, no seu caso, das duas ultimas ndminas das persoas maiores de 16 anos que
desenvolvan actividade laboral.

d) Fotocopia da Vida Laboral das persoas maiores de 16 anos, nos casos nos que o persoal
técnico dos Servizos Sociais Comunitarios o determine necesario.

e) Fotocopia da declaracion da renda do ultimo exercicio econdmico ou no seu defecto
certificado negativo da facenda estatal.

f) Extracto de movementos de todas as contas bancarias das que sexan titulares calquera
das persoas que integran a unidade familiar que inclian os doce meses anteriores a formulacion
da solicitude.

11.—En caso de carecer de ingresos, declaracion responsable da carencia absoluta de
rendas e propiedades da unidade de convivencia.

12.—Calquera outra documentacién que para a correcta avaliacion da sua solicitude lle
poida ser requirida durante a sua tramitacion.

13.—Resolucion motivada, no seu caso, doutras Administraciéns as que lle solicitaran
axuda e fora denegada.

14.—Certificacion bancaria do solicitante no caso de ser o perceptor directo da axuda ou
modelo de delegacién de pago no caso de ser a persoa perceptora distinta da solicitante.

Artigo 10.—Forma, lugar e prazo de presentacion das solicitudes
As solicitudes de axudas de emerxencia presentaranse de acordo co seguinte:

10.1.—A solicitude, en modelo oficial, acompafada da documentacién complementaria
especificada no artigo anterior, presentarase no Rexistro Xeral do Concello de Redondela ou
calquera outro medio establecido legalmente.

10.2.—Os expedientes poderan ser incoados de oficio, cando concorran circuntancias

graves, extraordinarias ou urxentes que asi o0 aconsellen, e en prevencién de situacions de
irreversibilidade ou dano irrecuperable.

10.3.—0O prazo para a presentacion de solicitudes permanecera aberto, con caracter
permanente. A concesion das axudas nese exercicio estara suxeita en todo caso a existencia
da correspondente consignacion orzamentaria.

10.4.—A tramitacion dos expedientes sera considerada de caracter urxente, polo que
0s servizos sociais faran as xestidons coa maior celeridade posible. Con caracter xeral non
deberan transcorrer mais de 30 dias naturais dende a data de rexistro de entrada ata a data
da resolucién, sempre que non se paralice por causa imputable a persoa solicitante.

Artigo 11.—Instrucion dos expedientes

11.1.—Os Servizos Sociais Comunitarios recibiran as solicitudes e faran a sua valoracion
técnica comprobando que estea acompanada da documentacién necesaria, en caso de non ter
sido ésta presentada, dende o departamento requerirase para que a presente no prazo maximo
de 10 dias, de conformidade co establecido no Artigo 71 da Lei 30/1992, do 26 de novembro,
de Réxime Xuridico das Administracions Publicas e do Procedemento Administrativo Comun.
Se transcorrido este prazo a persoa interesada non achega a documentacion requerida
procederase a desestimacion da axuda e ao arquivo do expediente.

11.2.—O departamento de Servizos Sociais podera efectuar as comprobaciéns oportunas
sobre a veracidade dos datos achegados polas persoas interesasdas, sempre que o estime
necesario. Igualmente, podera requirir a éstas as aclaracions por escrito e outra documentacion
que considere precisa para poder resolver o expediente.

11.3.—Unha vez que se complete o expediente, emitirase o correspondente informe social
no que se acredite a necesidade e/ou urxencia da axuda solicitada e a proposta favorable ou
denegatoria.

11.4.—Despois de ser emitido o informe, a persoa coordinadora dos Servizos Sociais
municipais elaborara a oportuna proposta sobre a procedencia de conceder ou denegar
a axuda solicitada. No caso de ausencia da persoa coordinadora, elaborara a proposta o
traballador social de referencia da unidade.

Esta proposta sera efectiva unha vez que a Intervencién Municipal elabore o innorme
favorable certificando a existencia de crédito e a sua fiscalizacion. A Intervencion Municipal,
baixo o criterio de celeridade de acordo co disposto na normativa, desenvolvera cales son os
extremos que se deberan fiscalizar.

11.5.—En cada reuniéon mensual do equipo de Servizos Sociais darase conta e trataranse
0s casos que dentro desta ordenanza se resolvan nese mes.

11.6.—O pago da axuda podera realizarse na figura da persoa solicitante ou ben da persoa
prestadora do servizo. Neste ultimo caso realizarase mediante a formalizaciéon da delegacion
de pagamento. En todo caso quedara ao criterio do/a traballador/a social dependendo da
tipoloxia da axuda.

Artigo 12.—Presentacion de nova solicitude

Non se podera conceder mais dunha axuda econémica por unidade de convivencia e por
exercicio econdémico, agas que o/a traballador/a social valore que as circunstancias sexan de
tal gravidade que xustifiquen unha nova concesion antes do transcurso do prazo establecido,
en Cux0 caso sera necesario iniciar outro expediente.

Artigo 13.—Resolucién

13.1.—A resoluciéon do procedemento correspondera a Alcaldia ou, no seu defecto, a
Concelleria que actue por delegacion expresa no ambito da accion social. Con caracter xeral
a resolucion ditarase nun prazo maximo de 30 dias naturais de acordo co establecido no
artigo 10.4 desta ordenanza.

13.2.—A axuda concederase sempre en funcion dos créditos dispofibles neste Concello e,
sen que en ningun caso poidan superarse as contias maximas establecidas para cada un dos
supostos especificos previstos na presente Ordenanza.

TITULO IV
CRITERIOS DE AVALIACION

Artigo 14.—Indicadores da intervencion
Para a concesién da axuda teranse en conta os seguintes indicadores:

a) Indicador econdémico. Con caracter excluinte. A sta aplicacion ven determinada polo
sinalado e descrito no Artigo 8.k).

b) Situacions de risco e/ou exclusion social de unidades de convivencia que estean
presentado este risco € non estean ainda valoradas.

¢) Proceso de intervencion social individual ou familiar:

Sera de aplicacién a persoas e/ou unidades de convivencia en proceso de atencion nas
que se dean situacions de especial necesidade, sostidas no tempo.

d) Outras situacions excepcionais non contempladas nos anteriores puntos pero que, a
criteiro técnico do/a traballador/a social, poden ser incluidas nesta ordenanza para ser obxecto
dunha intervencién social.

Artigo 15.—Tipoloxia e contia das axudas
As axudas de intervencion tipificanse en:
a) Axudas para necesidades basicas xerais:

Definense coma necesidades basicas con caracter xeral: alimentos, vestiario, calzado,
produtos de hixiene, alimentacion infantil, educacion, etc.).

Aprobaranse dous meses de apoio consecutivos a estas necesidades basicas, sempre
vinculadas ao informe social, onde se avalie a gravidade da situacién e a idoneidade da
accioén concreta. A contia maxima ascendera ao do SMI mensual.

b) Axudas para o pagamento do aluguer da vivenda habitual.

A axuda sera como maximo polo valor de dous meses de aluguer, salvo que por unha
situacion de excepcionalidade valorada polo persoal técnico dos Servizos Sociais se acorde
un maior nimero de meses e sempre que a persoa solicitante non sexa propietaria doutros
bens inmobles de natureza urbana. O importe da axuda ascendera como maximo a duas
mensualidades do aluguer.

Neste caso, a persoa solicitante debera acreditar mediante certificado catastral, que ningun
dos membros da unidade de convivencia é propietaria/o doutros bens inmobles de natureza
urbana, asi como o contrato de arrendamento e a documentacion acreditativa da débeda
contraida polo non pagamento.

Nos casos nos que non houbera contrato de arrendamento por escrito, poderase xustificar,
se asi convén o persoal técnico (para vivendas moi antigas con contratos orais), a través de
recibos de auga, gas, electricidade e outros que vinculen a persoa solictante coa vivenda que
ocupa, sendo sempre neste caso preceptiva a visita a dita vivenda polo persoal técnico de
servizos sociais.

¢) Axudas para adaptacions da vivenda unica e habitual.

Destinada a persoas con mobilidade reducida ou que sirva para proporcionar niveis minimos
de habitabilidade, cun importe maximo igual ao 300% do SMI mensual vixente.

Neste caso, a persoa solicitante debera achegar o orzamento da obra correspondente ao
custo de adaptacién da vivenda, asi como a documentacion acreditativa de que ésta ten o
caracter de vivenda unica e habitual, e que é da sua propiedade.

d) Axuda & busca de vivenda en aluguer:

1.—En casos de desafiuzamento, por causas técnicas construtivas, por extincion de contrato
ou calquera outra medida legal que supofia que a persoa solicitante vai ser desaloxada nun
periodo breve de tempo, con grave risco de exclusién social. Esta axuda sera incompatible
coa do apartado b) deste mesmo artigo, dentro do mesmo ano.

Neste caso a contia da axuda sera como maximo polo valor de duas mensualidades da
nova vivenda, acreditada mediante os medios dos que dispofia a persoa solicitante, salvo que
por unha situacién de excepcionalidade valorada polo persoal técnico dos Servizos Sociais
se acorde un maior numero de meses. O importe da axuda ascendera como maximo a duas
mensualidades da nova vivenda.

2.—En casos de existir violencia de xénero. Cando asi se recomende dende o Centro de
Informacion da Muller do Concello de Redondela (CIM de aqui en diante), e por un periodo
maximo de doce meses de aluguer.

Nos supostos de violencia de xénero ou doméstica, acreditarase esta situacion mediante a
orde de proteccion en vigor ou calquera outro dos medios previstos na Lei Organica 18/2004,
de 28 de decembro, de medidas de proteccion integral contra a violencia de xénero ou a Lei
11/2007, do 27 de xullo, galega para a prevencion e o tratamento integral da violencia de
Xénero.

e) Axudas para débedas derivadas do consumo de servizos esenciais da vivenda habitual.

Cubriranse un maximo de tres recibos de subministro de electricidade ou gas, cando quede
acreditado que, de non facerse este pagamento, se procedera ao corte da subministracion.

A persoa solicitante debera acreditar o non pagamento de ditos recibos presentando a
notificacion de débedas ou de suspension do servizo por non pagamento.

f) Axudas para adquisicion de equipamento basico de primeira necesidade para a vivenda
habitual.

O importe maximo sera igual ao do SMI mensual. A axuda vai destinada a adquisicion
de electrodomésticos basicos e/ou mobiliario indispensable, comun ou adaptado a persoas
dependentes ou con grao de discapacidade recofecido, e que non estean cubertas polo
sistema publico de saude, en cuxo caso sera obrigatorio un informe médico que aconselle ese
util ou mobiliario en concreto.

O/a traballador/a social comprobara a existencia da necesidade.
g) Axudas para o pagamento de hipotecas e evitacion de desafiuzamentos.

A devandita axuda estara encamifiada a evitar unha situacion de posible desafiuzamento
inminente, coa cobertura dende o primeiro ao terceiro recibo de non pagamento, se unha
avaliacion técnica previa prevé que a situacion econdmica da persoa solictante é susceptible
de mellora, e que esta podera facerse cargo en diante, tras sufragar a débeda pendente, das
seguintes cotas.

A solicitante debera acreditar a débeda contraida coa entidade de crédito, asi como a
sua falta de pagamento, por cantas formas pertinentes sexan requiridas polo persoal técnico
responsable. Asi mesmo, a persoa solicitante debera achegar o extracto bancario dos ultimos
12 meses das contas onde perciban ingresos todos os membros da unidade de convivencia.

Esta axuda non podera volver solicitarse, con caracter xeral, ata pasados dous anos.
h) Axudas sanitarias.

Estas axudas van dirixidas a sufragar gastos farmacéuticos e a adquisicion de préteses e/
ou materiais ortopédicos (non mobiliario), que necesitara a persoa solicitante por prescricion
facultativa da Sanidade Publica, de non ser cuberta pola ésta, en calquera dos seus programas.

Sera obrigatorio o informe médico da Sanidade Publica que xustifique a necesidade ou
conveniencia da axudas, en caso de ter sido denegado polo sistema publico de saude, compre
presentar a resolucién denegatoria e a sua motivacion.

O importe maximo sera igual ao do SMI mensual.

Incluense tamén os seguintes utiles:

— auditivos: adquisicion ou reparacion de audifonos.
— fonadores: adquisicion ou reparacion de aparatos de fonacion.
— oftalmoldxicos: adquisicion ou reparacién de lentes graduados.

— favorecedores de mobilidade.

i) Axudas econdmicas para vitimas de violencia de xénero e maiores ou menores ao seu
cargo.

Cando calquera das axudas anteriores sexa solicitada por unha muller ou home, vitima de
violencia no ambito familiar ou de xénero, terase en conta a sua situacion para os efectos do
calculo da axuda.

A situacion de necesidade sera valorada polo persoal técnico municipal de Servizos Sociais
e do CIM.

Teranse en conta calquera das axudas contidas nos apartados anteriores, e calcularase un
incremento dun 10% da axuda resultante, excepto nos casos do apartado d) punto 2, no que
xa se contempla especificamente.

A situacion de violencia de xénero ou doméstica, acreditarase de acordo co establecido no
artigo 15.d.2) desta Ordenanza.

j) Axudas para o desenvolvemento de actividades de insercion socio-laboral. Para
asistencia a cursos de formacién, matricula e transporte dos cursos non subvencionados
€ que requiran un desprazamento superior aos 3 km, sendo valorada a procedencia desta
axuda polo/a traballador/a social de referencia, sendo a contia maxima da axuda ao do SMI
mensual vixente.

TITULO vV
XESTION ORZAMENTARIA E XUSTIFICACION

Artigo 16.—Forma do aboamento

Os servizos econdémicos municipais realizaran, polos medios que en cada caso sexan
operativos, o seu pagamento e fiscalizacién. O pago da axuda podera realizarse na figura
da persoa solicitante ou ben da persoa prestadora do servizo. Neste ultimo caso realizarase
mediante a formalizacién da delegacion de pagamento. En todo caso quedara ao criterio do/a
traballador/a social dependendo da tipoloxia da axuda.

Artigo 17.—Aboamento da axuda

1.—A contia, finalidade e forma de pagamento das axudas concedidas seran as que se
determinen na Resolucion.

2.—Cando varien as circunstancias que motivaron a solicitude, pero persista a necesidade
da axuda, e por motivos extraordinarios valorados previamente polo/a traballador/a social,
poderase modificar a finalidade da prestacion.

Artigo 18.—Xustificacion do gasto

Como norma xeral, e en virtude desta ordenanza, debera xustificarse sempre todo o
gasto executado dentro do prazo do mes seguinte ao seu pagamento polos servizos sociais
econémicos do Concello.

A documentacion xustificativa entregarase no departamento de Servizos Sociais
Comunitarios, onde a persoa coordinadora se responsabilizara da sia comprobacion.

O Concello a través da Concelleria de Benestar Social, podera proceder a cantas revisions
periddicas estime oportunas para comprobar se se mantefien as causa que motivaron a
concesion de todas as axudas. Para ese efecto, podera requirir as persoas beneficiarias das
axudas para que comparezan ante esta Administracién e presten a sua colaboracion.

No caso de que non se fixera a xustificacion en tempo e forma, ou que a documentacién
entregada sexa incorrecta, redactarase o oportuno informe co fin de que a Concelleira de
Benestar Social adopte as medidas precisas.

Darase un prazo de 10 dias a persoa beneficiaria para achegar os documentos correctos,
e de non emendalos revogarase a axuda.

O incumprimento da presentacion da documentacion xustificativa e a non devolucion da
cantidade obxecto da axuda, seran condicions excluintes para poder ser beneficiaria/o de
novas axudas, distintas ou iguais as solicitadas, durante un prazo de dous anos.

Artigo 19.—Obrigas das persoas beneficiarias
As/os solicitantes das axudas estan obrigadas/os a:

1.—Comunicar ao Concello todas as variacions habidas na sua situacion socioecondmica e
da unidade de convivencia que poidan modificar as circunstancias que motivaron a solicitude.

2.—Destinar o importe das axudas as finalidades para as que se outorgaron. Para iso
poden estar mesmo acompafadas de persoal técnico do departamento.

3.—Presentar ante o Departamento de Servizos Sociais do Concello de Redondela, no
prazo maximo de 1 mes desde a recepcidn da axuda, os xustificantes correspondentes ao
destino dado a ésta, mediante facturas ou calquera outro documento con valor xustificativo.

4. —Permitir e facilitar o labor das persoas para verificar a sua situacion econémica e da
unidade de convivencia, sen menoscabo dos dereitos constitucionalmente reconecidos.

5.—Reintegrar os importes concedidos cando non se apliquen aos fins para os que se
concederon.

6.—Ter disponibilidade de comunicacion efectiva e directa cos departamento de Benestar
social, Emprego e PGIS.

7.—Participar nas accions ou actividades que se valoran tecnicamente de acordo ao
diagnéstico social previo e, estipulado no itinerario de intervencién social.

8.—Escolarizar e, pofier os medios para garantir a asistencia efectiva ao centro educativo
das persoas menores de idade que se encontren ao seu cargo.

9.—Non practicar a mendicidade nin permitir ou forzar a sua practica a outros compofentes
da unidade de convivencia.

10.—Manterse tanto a persoa beneficiaria das prestacions como, as persoas da sua
unidade de convivencia que se encontren en idade laboral, dispoiiibles para o0 emprego, agas
cando se trate de:

a. Persoas afectadas por unha invalidez absoluta ou persoas en situacién de dependencia
recofiecida pola administracion autondmica.

b. Persoas en situacion de elevado risco de exclusiéon que, a xuizo dos servizos sociais
comunitarios e/ou dos dispositivos de emprego, non se encontren en situacion de incorporarse
ao mercado laboral.

11.—Comunicar ao Concello, os feitos sobrevidos en relacion ao cumprimento dos
requisistos:

a. Calquera cambio relativo ao domicilio e residencia habitual (empadronamento ou
residencia efectiva) da persoa beneficiaria, e das persoas da sua unidade de convivencia.

b. Acceso a un emprego ou prestacién publica por parte da persoa beneficiaria, e das
persoas da sua unidade de convivencia.

c. Modificacion dos recursos econdmicos da persoa beneficiaria, e das persoas da sua
unidade de convivencia, que servisen de base para o calculo da prestacion.

d. Calquera modificacion que afecte a composicion da unidade de convivenciaindependente.

En todo caso, as devanditas comunicacions deberan facerse no prazo maximo de 5 dias
naturais, contados a partir do momento en que acaeceron os feitos sobrevidos dos que se
trate, por calquera medio que permita ter constancia de ditos extremos ao traballador ou
traballadora social de referencia.

12.—Exercitar calquera dereito econémico que puidese corresponder a persoa beneficiaria
ou as persoas da sua unidade de convivencia.

13.—Comparecer ante o Concello e colaborar con este, someténdose as actuacions e
comprobacions pertinentes, asi como facilitar a informacion necesaria.

14.—Reintegrar o importe das prestacions indebidamente percibidas ou en contia indebida.

Artigo 20.—Causas de denegacion

Poderan serdenegadas aquelas solicitudes que, malia cumpriren cos requisitos establecidos
no presente Regulamento, poidan concorrer nalgunha das seguintes circuntancias:

a. Que a axuda solicitada non sexa adecuada para resolucion da problematica proposta.
b. Que non exista crédito suficiente para a atencion da solicitude.

¢. Que no prazo dos 24 meses anteriores a solicitude fora revogada calquera outra axuda
ou prestacion social por incumprimento das condicions establecidas na sia concesion.

d. Que a axuda solicitada sexa para cubrir débedas derivadas do incumprimento de obrigas
tributarias con calquera outra Administracion Publica, incluida a Seguridade Social.

e. Que a axuda solicitada sexa para cubrir débedas derivadas do incumprimento de obrigas
civis mercantis, agas as ocasionadas pola subministracion de primeira necesidade e da
vivenda.

f. Que a axuda solicitada sexa para cubrir gastos de asistencia médica ou farmacéutica
susceptible de ser prestada na sua totalidade polos servizos publicos de saude.

g. Que a axuda solicitada sexa para cubrir gastos derivados do establecemento profesional
por conta propia.

h. Que a axuda solicitada sexa para cubrir gastos derivados de situaciéons que orixinen
demandas cuxa resolucion sexa competencia legal doutras Administracions Publicas.

i. Falecemento da persoa solicitante, salvo que o/a traballador social valore favorablemente
manter a axuda para a unidade de convivencia.

j- Cambio de residencia e/ou empadronamento féra do Concello de Redondela.

k. Desaparicion das causas e/ou perda dalgun dos requisitos esixidos para a percepcion
das axudas.

I. Incumprimento por parte da persoa beneficiaria da prestacion econdmica ou axuda ou se
fora o caso, as persoas da sua unidade de convivencia de calquera das obrigas, requisitos,
condicions e demais circunstancias que motivaron o seu outorgamento.

m. Negarse a formalizar ou cumprir os compromisos asumidos no marco do itinerario de
intervencion social.

n. Non estar dispofible para o emprego non permafiecendo inscrita/o como demandante
de emprego.

. Percepcion da Renda de Inclusion Social de Galicia ou prestacion publica polo mesmo
concepto.

0. Non comunicacion a traballador/a social de referencia, no prazo de cinco dias, un cambio
das circunstancias econdmicas ou da composicion da unidade de convivencia constituira
causa determinante da revogacion e conseguine extincion da axuda e do seu inmediato
reintegro, previo requerimento polo 6rgano competente que, de non ser atendido, promovera
a accién executiva que corresponda, sen prexuizo das actuacions civis, penais ou doutra orde
que en cada caso proceda.

p.—Renuncia expresa da persoa solicitante.

Artigo 21.—Revogacion das axudas

1.—Falecemento da persoa solicitante (titular da axuda). Non obstante, atendendo as
condicions da unidade de convivencia e a situacién econémica, podera acordarse o cambio
de titularidade a outro membro da unidade de convivencia, mentres subsistan as causas que
propiciaron a concesion.

2.—A utilizacion da axuda para finalidade distinta daquela para a que foi concedida
constituira causa determinante da revogacién da axuda e do seu inmediato reintegro, logo do
requirimento polo érgano competente.

3.—Traslado da residencia da persoa titular a outro municipio, excepto nos casos que o
mesmo fora absolutamente necesario, como as mulleres e/ou menores vitimas de violencia
de xénero.

4.—Renuncia expresa da persoa solicitante.

5.—Non cumprimento das obrigas das/os beneficiarias/os establecidas na presente
Ordenanza.

6.—A falsedade ou ocultamento de calquera dos datos declarados polas/os solicitantes
podera dar lugar a revogacion da axuda, ainda cando a persoa solicitante reunira os requisitos
para a sua concesion.

7.—Transcorrido un prazo de tres meses dende que a axuda esta disposta para ser aboada,
sen que o ingreso se puidera efectuar por causas imputables & persoa interesada, podera ser
revogada.

8.—Que non se xustificara debidamente a prestacion concedida na forma e no prazo
establecido ao efecto, dara lugar a revogacién da axuda e extincion e a esixencia do reintegro
das cantidades percibidas, no seu caso.

Artigo 22.—Notificacion as persoas interesadas

1.—O texto integro da resolucion adoptada sera notificado as persoas beneficiarias, no
domicilio que, para os efectos de notificacions, figure no expediente, de conformidade co artigo
58 da Lei 30/1992, do 26 de novembro, do Réxime Xuridico e do Procedemento Administrativo
Comun, modificada pola Lei 4/1999, do 13 de xaneiro.

2.—Na notificacion que se practique as/aos beneficiarias/os da axuda indicaranse, de
forma expresa, cales son as condiciéns que han de cumprir para facer efectivo o cobramento
da axuda. Asi mesmo, indicaraselle tamén de forma expresa que se no prazo establecido no
artigo 18 desta Ordenanza, non cumprira as condicions establecidas, a Corporacién Local
revogara a axuda.

3.—A resolucion, que sera motivada, expresara os recursos que na sua contra se poidan
interpor.

TITULO VI
RECURSOS

Artigo 23.—Recursos

Contra a resolucién que pon fin a via administrativa, as persoas interesadas poderan
interpofier o recurso potestativo de reposion, no prazo de 1 mes, ante o 6rgano que ditou a
resolucion que se recorre.

DISPOSICION ADICIONAL

Primeira.—Medidas excepcionais

Se através do informe e criterio do persoal técnico dos Servizos Sociais Comunitarios deste
Concello se recomendase a inclusion dalgunha medida non prevista na presente ordenanza, co
ben de favorecer e previr situaciéns de exclusion, queda previsto nesta disposicion adicional.

Prevese, con caracter de excepcionalidade, que poidan incluirse como beneficiarias/os as
persoas que non cumpran a totalidade dos requisitos ou algun deles, sempre que o criterio do
persoal de servizos sociais aconselle esa intervencion social.

Do contido desta ordenanza son informadas as persoas voceiras dos grupos municipais.

DISPOSICION FINAL

Esta ordenanza entrara en vigor unha vez publicado o seu texto integro no BOPPO e
transcorrido o prazo establecido no artigo 65.2 da Lei 7/1985, de 2 de abiril, reguladora das
bases do réxime local.

DISPOSICION TRANSITORIA

A aquelas solicitudes de axudas que se atopen en tramite ou en fase de recurso na data
de entrada en vigor da presente ordenanza, aplicaraselles o disposto nesta en todo o que lles
sexa favorable.

DISPOSICION DERROGATORIA

No momento da entrada en vigor desta Ordenanza quedara derrogada expresamente
a Ordenanza Municipal de Prevencion de Situacions de Exclusion Social do Concello de
Redondela, que foi publicada no Boletin Oficial da Provincia de Pontevedra nimero 121 do
mércores 26 de xufio de 2013.

